
 
 
 

Dr Draum vun dä  

Hellije Drei Künninge 

 

 

 

 

 

Lang wore mir ungerwäs för dä Heiland zo finge, 

ihm die Ihr zo erwiese un Jeschenke zo bringe. 

Mir hatten keine Kompass, nur ne Stän met nem Schweif 

dä trok vür uns her, jrad wie „Navi live”. 

Su kome mir op nem Floß dr Rhing raf  jedrive, 

do es unsen Stän överm Dom ston  jeblive.  

Mir jingen an Land, durch Jässjer un Stroße  

un wossten, op dä Stän  künne mir uns verloße. 

För`m Dom stund ne Essel, dä schrie laut „i ah“ 

domet wolt hä uns  sare „der Heilend ist da“. 

Un boven im Toon, do bimmelten die Jlocke, 

do simmer  janz höösch en dr Dom ren jetrocke. 

Dr Dom wor voll Engel un elfdausend  finge 

jerad an et  ” Gloria in exelsis deo” zo singe. 

Do loch dann dat Kind op Heu un op Stroh. 

Maria un Josef betrachten es froh. 

Mir drängten uns dorch bes janz noh vürre, 

un brahten däm Kind Jold, Weihrauch un Mürre. 

dann beuchte mir die Knee un neichten die Krone 

un huldigten dem Heiland, dem jöttlichen Sohne. 

 

 

 

Jetz  komen zwei Hede, zwei jöxije Käl 

dä eine hieß Tünnes, dä andere hieß Schäl. 

Se woren wohl ärm, mer soh et inne an, 

äver lahten n Fläsch Kölsch un nen  halve Hahn 

däm Kind en dr Krepp, en et Heu un et Strüh , 

mieh hatten se net, denn se komen vom Früh.  

Un dann n Madam, met wallendem Jewand, 

mir han se dereck als Frau Mühlens erkannt. 

En dr Hand  hatse e Fläschje met  4711,  

dat jov se der Maria, un saht : he do it jour self. 

Och ne Mann met nem Schneutzer kam hinger der Dame, 

„Millowitsch“ saht hä, wär singe Name,  

Hä warft dem Kind paar Kamelle, un saht:  

    Näh lurt ens dä Kläin, ach Jott es dä brav, 

jof  Maria e Bützje un röft : Kölle alaaf. 

Als om Ovend dr decke Pitter ophoot zo brumme, 

do sin mir Drei in die joldene Kest ren jeklumme. 

Stell wood et im Dom, dat Dürche jing zo, 

un do schlofen mir jetz en himmlicher Roh. 

